
ՀՀ կառավարության որոշման նախագծի 

   Ներկայացված նախագծով առաջարկվում է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե) ամրացված, պետական սեփականություն հանդիսացող, Հայաստանի Հանրապետության՝ Մարզ Սյունիք, համայնք Կապան Կապան ք. Բաղաբերդ թաղամաս 13 շենք, շինություններ հասցեում գտնվող շուկայական արժեքին մոտարկված 84 357 118 ՀՀ դրամ կադաստրային արժեքով  1241․80 քառ. մետր մակերեսով շենք-շինությունները, ինչպես նաև դրա զբաղեցրած, օգտագործման և սպասարկման համար հատկացված 0.3 հեկտար մակերեսով հողամասն (անշարժ գույքի նկատմամբ իրավունքների պետական գրանցման վկայական` N 23062025-09-0032, այսուհետ՝ Գույք) օտարել դասական աճուրդով:
Աճուրդով օտարման ենթակա Գույքի վաճառքի նվազագույն մեկնարկային գինը՝ 2025 թվականի օգոստոսի 18-ի դրությամբ Գույքի գնահատված շուկայական արժեքի 100 տոկոսի չափով՝ 90 800 000 ՀՀ դրամ (արժեքի մեջ ներառված հատկացված հողամասի գնահատված շուկայական արժեքը՝ 30 800 000 ՀՀ դրամ)
Նախագծով գնորդը պարտավորվում է վճարել նաև Գույքի արժեքի որոշման ծառայությունների վճարը՝ 532 032 ՀՀ դրամը (ներառյալ՝ ավելացված արժեքի հարկը), որը ենթակա է վճարման աճուրդի արդյունքների մասին արձանագրությունը ստորագրելուց հետո երեք աշխատանքային օրվա ընթացքում ՝ «Գույքի գնահատման և աճուրդի կենտրոն» ՊՈԱԿ-ի համապատասխան հաշվին և չի համարվում գույքի վաճառքի գնի մաս։
Հաշվի առնելով, որ Գույքի գնահատված շուկայական արժեքի գնահատման հաշվետվությունը կազմվել է 2025 թվականի օգոստոսի 18-ին, ուստի նախագծով սահմանվել է նաև, որ առաջին աճուրդի ժամանակ չվաճառված Գույքի վաճառքի նպատակով մինչև Գնահատման հաշվետվության ժամկետի ավարտը՝ 2027 թվականի օգոստոսի 17-ը կազմակերպել հերթական աճուրդներ՝ առանց Գույքի վաճառքի մեկնարկային գնի նվազեցման։
Գույքը 11․02․2021թ-ին հաստատված գույքի հանձնման-ընդունման ակտով Սյունիքի մարզպետի աշխատակազմի կողմից հանձնվել է Կոմիտեին։ Նախկինում օգտագործվել է «ԿԱՊԱՆԻ ԲԺՇԿԱԿԱՆ ԿԵՆՏՐՈՆ» ՓԲԸ կողմից՝ որպես դիսպանսեր և բաղկացած է նկուղային, առաջին և երկրորդ հարկերից։
Համաձայն «Աբիտ» ՍՊԸ գնահատման գործակալության (այսուհետ՝ Գնահատող) կողմից 18․08․2025թ․ կազմված գնահատման հաշվետվության շենք-շինությունները կառուցվել են 1970 թվականին։ Շենք-շինությունների ընդհանուր մակերեսը կազմում է 1241.8 քառ․ մետր, որից 428․4 քառ․ մետրը զբաղեցնում է 1-ին հարկը, 394 քառ․ մետրը՝ 2-րդ հարկը, իսկ 419․4 քառ․ մետրը՝ նկուղային հարկը։
Արտաքին հարդարումը բացակայում է։ Գնահատողի կողմից ներքին հարդարման ընդհանուր գնահատականը՝ «զրոյական վիճակ»։ Սանհանգույցը ունի նորոգման կարիք։ Դռներ և պատուհաններ չկան, հատակը բետոնապատ՝ քայքայված վիճակում։
Ենթակառուցվածքներից առկա է ջրամատակարարում, էլեկտրամատակարարում, կոյուղի։
Հաշվի առնելով գույքի փաստացի վիճակը և դրա շահագործման նպատակով պահանջվող ներդրումների ծավալը՝ Գույքը վարձակալությամբ տրամադրելը նպատակահարմար չէ, ուստի Գույքը առաջարկվում է ներկայացնել օտարման, ինչի արդյունքում պահանջվող ներդրումները կիրականացվեն գնորդի կողմից։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Մարզ Սյունիք, համայնք Կապան Կապան ք. Բաղաբերդ թաղամաս 13 շենք, շինություններ հասցեում գտնվող անշարժ գույքի օտարումը բխում է ՀՀ կառավարության 2021-2026թթ. ծրագրի պահանջներից։
«Պետական գույքն օտարելու մասին» ՀՀ կառավարության որոշման նախագծի ընդունման արդյունքում նախատեսվում է Հայաստանի Հանրապետության պետական բյուջե ապահովել լրացուցիչ դրամական մուտքեր։
